
aylanadi. Yoki aksincha, qaerda xushyorlik va jonkuyarlik, yuksak aql-idrok va tafakkur xukmron 
bo‘lsa, o‘sha yerda ma’naviyat qudratli kuchga aylanadi. 

Oldimizdagi turgan ezgu maqsadlarimiz-mamlakatimizning buyuk kelajagi xam, ertangi 
kunimiz, erkin va faravon xayotimiz xam, O‘zbekiston XXI asrda jaxon xamjamiyatidan qanday o‘rin 
egallashi xam – bularning barchasi, avvalambor yosh avlod, unib – o‘sib kelayotgan farzandlarimiz 
qanday insonlar bo‘lib voyaga yetishiga bog‘liqdir. Yoshlar tarbiyasida  doimo ogoh va  sergak 
bo‘lish,  hamda  milliy  qadriyatlarimizni  ularning  ongiga  singdirish  biz  ota onalarning  
burchimizdir. 

Mustaqillikka erishganimizdan keyin yoshlar tarbiyasining mazmun va mohiyatida, usullarida 
o‘zgarishlar ro‘y bera boshladi. Ta’lim-tarbiyada milliy qadriyatlarni shakllantirish va 
rivojlantirishga, tariximiz, madaniyatimiz, milliy urf odat-larimizga e’tibor kuchaydi. Yoshlarda 
milliy g‘ururni shakllantirish va mustahkamlashga alohida ahamiyat berilayotganligi fikrlarimiz 
isbotidir. Barpo etilayotgan yangi muhitda yoshlarda ma’naviy ehtiyojlarning ortib borayotganligini 
ham sezish mumkin.  

Hozirgi kunda O‘zbekistonning iqtisodiy, ijtimoiy-siyosiy, huquqiy va madaniy sohalarida 
ro‘y berayotgan islohot va o‘zgarishlar esa aynan inson hayotini yaxshilashga, farovonligini 
ta’minlashga, uning moddiy va ma’naviy ehtiyojlarini qondirishga qaratilgan.     

Yoshlar ma’naviy ehtiyojlari ijtimoiy mazmuni jihatdan milliy madaniyatga, qadriyatlarga, 
urf-odat va an’analarga asoslanib shakllanib bormoqda. Sharq mutafakkirlari, olimu-ulamolari 
tomonidan asrlar davomida odob-axloqka oid minglab asarlar, hikmatlar yaratilgan.  

Insonni ulug‘lash, undagi yuksak fazilatlarni kuylash, ruhiy, ma’naviy pokligi haqida 
qayg‘urish har bir tarixiy bosqichga xos bo‘lgan intilishdir. Inson qadr-qimmatini e’zozlash, 
turmushini yaxshilash, farovonligini oshirish, sog‘ligini saqlash, madaniyat, bilim va saviyasini 
o‘stirish, hayotini har tomonlama himoya qilish davlatimiz siyosatining markazida turibdi.  

Mamlakatimizda oliy  qadriyat–insonni, uning millati, jinsi, irqidan qat’i nazar himoya qilish, 
uning holiga g‘amxo‘rlik qilib qayg‘urish, turmushini yaxshilash, qobiliyatini namoyish etish uchun 
munosib shart-sharoitlarni yaratish borasida katta ishlar qilinmoqda. Shu bilan birga, joylardagi 
ma’naviy-ruhiy muhitni yanada sog‘lomlashtirish, milliy qadriyatlarimizga asoslangan ibratli 
an’analarimizni va islom dinining insonparvarlik mohiyatini o‘rganish, yurtdoshlarimiz qalbida ezgu 
tuyg‘ularni uyg‘otish, farzandlarimizda noyob insoniy fazilatlarni kamol toptirish, bag‘rikenglik, 
o‘zaro mehr-oqibatli bo‘lish kabi ibratli xususiyatlarni millatimiz hayot tarzining uzviy va ajralmas 
bir qismiga aylantirish, odamlarimizning ongi, tafakkuri, ma’naviy dunyosi zamonga mos ravishda 
o‘zgarib borayotganligini hisobga olgan holda dolzarb vazifalarni amalga oshirish katta ahamiyat 
kasb etmoqda.  

Jamiyat taraqqiyoti har tomonlama yetuk insonni tarbiyalash uchun nafaqat zarur bo‘lgan 
shart-sharoitlarni yaratish, balki ma’naviy-ma’rifiy yetuklik, axloqiylikni har bir kishida tarbiyalashga 
ko‘p jihatdan bog‘liq. Vatanga, ota-onaga sodiqlik va fidoyilik o‘z-o‘zidan paydo bo‘lmaydi. Bular 
zaminida yoshlarga oilada, ta’lim maskanlarida, mahallalarda beriladigan ta’lim-tarbiya yotadi. 
Oilada singdirilgan tarbiya, Vatanga muhabbat, mehr-oqibat, o‘zaro hurmat kabi yuksak insoniy 
fazilatlarni shakllantirishda muhim ahamiyat kasb etadi.  

Yuqoridagilardan xulosa qiladigan bo‘lsak, bugungi kunda qobiliyatli, bilimli, ma’naviy, 
axloqiy jihatdan kamolotga yetgan, mustaqil fikrlay oladigan, xalqining ravnaqi uchun xizmat 
qilishga bel bog‘lagan, fidoiy insonlar juda ko‘p. Ular Vataniga sadoqatli bo‘lish, milliy 
davlatimizning mustaqilligini mustahkamlash, xalq madaniyati, ma’naviyati, ma’rifatini yanada 
rivojlantirish kabi muhim masalalarni hal qilishni o‘z oldiga maqsad qilib qo‘yganlar.  

Qadriyatlar jamiyat tarixiy tarakkiyoti jarayonida shakllangan va rivojlangan, utmishda, 
xozirgi kunda va kelajakda xam ijtimoiy tarakkiyotga ijobiy ta’sir etadigan kishilar ongiga singib 
ijtimoiy axamiyat kasb etgan moddiy, ma’naviy  boylikdir. 

Annotatsiya: Mazkur maqolada huquqiy realllik tushunchasining falsafiy mazmun-mohiyati 
tadqiq qilishga  xarakat  qilingan. Shuningdek, huquqiy reallikni shakllantirishning gnoseologik 
asoslariga murojaat qilish, uning ma’nosini falsafiy bilimlar kontekstida ochib berishga ilmiy-amaliy 
nuqtai-nazardan qaralgan. 

Kalit so‘zlar: huquq, huquqiy reallik, huquq falsafasi, huquqiy bilish, huquqiy ong, huquqiy 
madaniyat, falsafiy-huquqiy yondashuv. 

 
amonaviy jamiyat rivojlanishi huquqiy reallikda aks etishi shubhasiz ayni haqiqat 
hisoblanadi. Shu boisdan ham hozirgi davrda huquqiy sohaning dinamikasi inson huquq va 
erkinliklarini ta’minlashning tobora kengayib borish jarayonini rasman tan olinishi va shu 

asosda ham xalqaro, ham ichki miqyosdagi huquqiy reallikni insonparvarlashtirishga qaratilganligi 
bilan alohida ajralib turadi. 

Davlatimiz rahbari ta’kidlaganidek, “Asosiy masala - qonunlarning mazmun-mohiyatini 
xalqimizga va mas’ul ijrochilarga o‘z vaqtida yetkazish, ularning ijrosini to‘g‘ri tashkil etish hamda 
qonun talablariga qat’iy amal qilishni ta’minlashdan iboratdir”.  

Zamonaviy insoniyat hayotining jadal rivojlanish sur’atlari va globallashuv jarayoni texnik, 
texnologik, ilmiy, siyosiy, iqtisodiy va boshqa sohalardagi tub o‘zgarishlar huquqiy sohada muayyan 
muammolarni ham keltirib chiqaradi. “Huquq ilmi falsafaning bir qismidir”. 

Xalqaro huquqni xalqaro deklaratsiyalar va mavjud normalar va qadriyatlarning yaxlitligini 
tashkil etuvchi boshqa huquqiy hujjatlarni ratifikatsiya qilinishi suveren davlatlarning huquqiy 
normalari va huquqiy madaniyatining real hukmronligi negiziga aylandi. Ushbu holatga munosabat 
huquqiy reallik va huquqiy plyuralizm zaruriyatidan kelib chiqadi. Xorijiy huquqshunoslar (J.Griffis, 
S.E.Merri, N.N. Alekseev) ham, mahalliy olimlar ham (A.Saidov) huquqiy reallik va huquqiy 
plyuralizm pozitsiyasida turib oldilar. Ushbu pozitsiya tarafdorlari davlat-huquqiy nazariyalarning 
noto‘g‘ri ekanligini isbotlaydi, unda «radikal yevrotsentrizm g‘oyasi hukmronlik qiladi, davlat va 
huquqni G‘arbiy Yevropa davlat va huquq versiyasi bilan birlashtiradi.  

Biz uchun ahamiyatli bo‘lgan yana bir tadqiqot bloki huquqiy reallikni inson borlig‘ining 
muhim xususiyatlari nuqtai nazaridan ko‘rib chiqish bilan bog‘liq bo‘lib, bizni faqat huquqiy 
munosabatlar doirasidan tashqariga, butun inson mavjudligini tushunishga olib borishini bilishimiz 
mumkin bo‘ladi. Inson uchun qonun yaratilishini tan olgan holda, biz bir vaqtning o‘zida nafaqat sof 
huquqiy xususiyatlarni, balki uning bu dunyoda mavjudligining chuqur asoslarini ham huquqiy 
reallik orqali belgilaymiz. Bunday yondashuv huquqiy reallik hodisasini shaxs bilan, uning mohiyati 
bilan chambarchas bog‘liq degan fikrdan kelib chiqadi.   

Bizning nazarimizda huquqiy reallik masalalarini chuqur o‘rganish metodologiyasining 
zamonaviy fan yutuqlari asosida tubdan o‘zgarishini e’tirof etgan holda, ushbu metodologiyalarning 
xilma-xilligini tasdiqlovchi empirik materiallar taqdim etish muhim ahamiyatga ega.  

Huquqiy davlat sharoitida huquqiy reallikning davlat tuzilishidagi ahamiyati, referendum va 
xalq qonun ijodkorligi tashabbusidan tortib, yuqori hokimiyat organlarining qonun ijodkorligi 
faoliyatigacha hamda siyosiy qarorlarini qabul qilish va qonun ijodkorligidagi ishtiroki darajasi 
tufayli uning potensial imkoniyatlari va funksiyalari doirasi yanada kengayib bormoqda. Bu 
odamlarning kundalik hayotida ham, umuman davlat hayotida ham huquqiy tamoyillarni 
mustahkamlash zaruriyatini yuzaga keltiradi. Huquqiy reallik odatda inson huquq va erkinliklarini 
amalga oshirish uchun munosib shart-sharoit yaratish, balki ularning ustuvorligini ta’minlashda 
yaqqol namoyon bo‘ladi. “Huquq, bu – bir shaxs o‘zboshimchaligini boshqa bir shaxs 
o‘zboshimchaligi bilan umumiy erkinlik qonuni nuqtai nazaridan taqqoslash mumkin bo‘lgan shart-
sharoitlar yig‘indisi (majmuasi)dir”. 

Huquqiy reallikning kelib chiqishi, shakllanish mexanizmi va shartlari, uning inson huquqlari 
bilan bog‘liqligiga oid savollar sof huquqiy tahlildan tashqari, falsafiy mulohaza yuritishni taqozo 
etadi.   

Huquqiy reallik nafaqat inson mavjudligining barcha xususiyatlarini o‘z ichiga olgan ijtimoiy 
tartibga soluvchi funksiyani bajaradi balki muayyan milliy huquqiy tizimlar, shuningdek insonda 
qonunni idrok etish va unga rioya qilish imkonini beradigan holatlarni ham o‘zida ifoda etadi.  

Huquqiy reallikning jamiyat hayotining barcha sohalariga singib ketganligi sababli, uning 
shakllanishi va rivojlanishining gnoseologik jihati insonni erkinlik o‘lchovi bilan munosabatlaridagi 
ehtiyoj va majburiyatlarni, shuningdek, uning huquqiy adolat bilan munosabatidagi haqiqatni aks 
ettiradi.  

Huquqiy reallik inson mavjudligini ta’minlovchi yo‘llaridan biri bo‘lib, insonning yaxlit 
borlig‘ini tushunish orqali, mohiyat va hodisa, mazmun va shakl, butun va qism va boshqa shu kabi 
falsafiy kategoriyalar orqali idrok etiladigan darajada yaqqol namoyon bo‘ladi. 

Xulosa  o‘rnida  shuni  takidlash  kerakki, huquqiy reallik tushun-chasini falsafiy mazmun-
mohiyatini ko‘rib chiqish bilan bog‘liq tadqiqot metodologiyalarining xilma-xilligi inson 
faoliyatining uning shakllanishi va rivojlanishi jarayonlariga ta’sir qiluvchi sohalarning xilma-xilligi 
bilan bog‘liq.  

Huquqiy reallikning shakllanishining tarixiy davrlari; bu makon ijtimoiy institutlarda amalga 
oshiriladi va insonning ma’naviy kamoloti va huquqning rivojlanishiga ham ta’sir qiladi. Bunda 
huquqiy reallik hodisasining tegishli talablari bilan bir qatorda ulardan tashqari davr, davlat, 
millatning madaniy-tarixiy taraqqiyot mazmunini ob’ektiv baholash kerak bo‘ladi. Shu munosabat 
bilan ko‘rib chiqilayotgan davrlarning madaniy-tarixiy mazmunidagi o‘zgarishlar va huquqiy reallik 
uchun muhim institutlarni aniqlash maqsadida qiyosiy metodga murojaat qilamiz. U huquqiy reallikni 
rivojlanishining klassikgacha bo‘lgan, klassik va noklassik bo‘lmagan bosqichlarining o‘ziga xos 
xususiyatlarini ochib berish, huquq falsafasi fanini o‘rganishga onto-gnoseologik va falsafiy-huquqiy 
yondashuvlarni tadbiq qilish orqali amalga oshadi.  

аълумки, янгиланган Конституциямизнинг 1-моддасида Ўзбекистон “ҳуқуқий 
давлат”  деган тушунча билан ифодаланди. Албатта, ҳуқуқий давлат қуришимиз 
учун мазкур тушунча ҳуқуқий онг ва ҳуқуқий маданият тушунчалари билан 

бевосита  боғлиқ ҳисобланади. 
Ўзбекистонда ҳозирги шароитда ҳуқуқий онг ва ҳуқуқий маданиятга бўлган талаб 

тобора ортиб бормоқда. 
Ҳуқуқий онг, билим ва маданиятга эга бўлиш жинси, тили, ёши, ирқи, миллий 

мансублиги, эътиқоди, келиб чиқиши, хизмат тури, ижтимоий мавқеидан қатъий назар, ҳар 
бир Ўзбекистон фуқароси учун ғоят катта аҳамиятга эга. «Ҳар бир фуқаро, ҳар бир инсон ўз 
ҳақ-ҳуқуқини яхши билиши ва уни ҳимоя қила олиши зарур. Одамларни ҳуқуқий маданият, 
ҳуқуқий онг, ҳуқуқий билимлар билан қуроллантириш асосий вазифалардан бири бўлиши 
шарт. Токи, жамиятнинг ҳар қайси аъзоси ўз ҳуқуқи, ўз бурчи ва масъулиятини пухта билмас 

